Naalagaaffinngornissamut Nunanullu allanut Naalakkersuisogarfik IAALAKKERSUISL

Departementet for Selvsteendighed og Udenrigsanliggender

Inatsisartunut ilaasortaq
Najaaraq Mpller, Siumut

Kalaallit Nunaata namminersulernissaanut ikaarsaarnissamut
naalagaaffimmik pilersitsinermut suliniutit pillugit § 37 naapertorlugu
apeqqummut nr. 011-mut akissut

Asasara Najaaraq Meller.

Apeqqutinut qujanaq. Apeqqutit tullinnguuttut ataasiakkaarlugit
assilineqarsimapput, akissutinik tullegarlutik.

1. Naalakkersuisut Kalaallit Nunaata naalagaaffinngornissaanut
inerisarnermut atatillugu iliuusissatut pilersaaruteqalernissamut sunik
siunnerfeqarpat (Nationbuilding)?

Akissut:

Namminersorlutik Oqartussaqarnermiit namminersulivinnissamut
pilersaarusiornermi alloriarneq tulliusoq tassaavoq, Inatsit tunngaviusussaq
pillugu isumalioqgatigiissitap isumaliutissiissutaata
atuaruminartunngorlugu/paasiuminartunngorlugu ilusilernissaa, tamatumani
inatsimmut tunngaviusussamut missingiut aammalu nunatsinni innuttaasunik
toqqaannartumik oqaloqateqarnikkut akuutitsineq ilanngullugit.

Suliniutit allat, soorlu naalagaaffimmik pilersitsinermut tunngasut,

aallartinnginneranni pilersaarutit pioreersut malinneqarnissaat pingaaruteqarpoq.

Pilersaarutissatut siunnersuut Inatsisartuni ataatsimiititalianut susassaqartunut
saqqummiunnegarumaarpoq.

2. Inatsit Tunngaviusussap saniatigut Namminersorlutik Oqartussat
naalagaaffittut ikaarsaarnissaanut kulturikkut, ilinniartitaanikkut,
inuiaqatigiittut, oqaatsitigut illersornissakkut assigisaatigullu
ataqatigiissaarinissamut Naalakkersuisut pilersaaruteqarpat?

Akissut:

Kultureqarnermut, ilinniartitaanermut, inuiaqatigiinnut, oqaatsinut,
illersornissamut assigisaanullu tunngasunik ataqatigiissaarinermi suliniutit
inatsimmut tunngaviusussamut missingersuusiornermi tamarmik ilaasussaapput,
taamaammallu nunatsinni innuttaasut peqataatinnissaat suliallu
ingerlariaqqginnissaa sioqqullugu innuttaasut aalajangeeqataanissaat
pingaaruteqarlutik. Tamakku tamarmik pilersaarutissatut siunnersuummi
aggersumi ilanngunneqarumaarput.

GOVERNMENT OF GREENLAND

Allakkami ulluliunneqgartoq;: 13-

02-2024
Suliap normua: 2024 - 1828
Akt. nr. 23818149

Postboks 1614

3900 Nuuk

Ogarasuaat (+299) 34 50 00
E-mail: nap@nanoq.g!
www.naalakkersuisut.gl

12



Inussiarnersumik inuulluaqqusillunga
Med venlig hilsen

Vivian Motzfeldt

